
ஶ்ரீநிவாஸஸ்தோத்ரம்

ௐ
ராஜோவாச -

த³ர்ஶநாத்தவ கோ³விந்த³ நாதி⁴கம் வர்ததே ஹரே ।
த்வாம் வத³ந்தி ஸுராத்⁴யக்ஷம் வேத³வேத்³யம் புராதநம் ॥ 1॥
முநயோ மநுஜஶ்ரேஷ்டா:² தச்ச்²ருத்வாஹமிஹாக³த: ।
ஸ்வாமிந்நச்யுத கோ³விந்த³ புராணபுருஷோத்தம ॥ 2॥
அப்ராக்ரு’தஶரீரோऽஸி லீலாமாநுஷவிக்³ரஹ: ।
த்வாமேவ ஸ்ரு’ஷ்டிகரணே பாலநே ஹரணே ஹரே ॥ 3॥
காரணம் ப்ரக்ரு’திர்யோநிம் வத³ந்தி ச மநீஷிண: ।
ஜக³தே³கார்ணவம் க்ரு’த்வா ப⁴வாநேகத்வமாப்ய ச ॥ 4॥
ஜீவகோடித⁴நம் தே³வ ஜட²ரே பரிபூரயந் ।
க்ரீட³தே ரமயா ஸார்த⁴ம் ரமணீயாங்க³விஶ்ரம:॥ 5॥
ஸஹஸ்ரஶீர்ஷா புருஷ:ஸஹஸ்ராக்ஷ:ஸஹஸ்ரபாத் ।
த்வந்முகா²த்³விப்ரநிசயோ பா³ஹுப்⁴யாம் க்ஷத்ரமண்ட³லம் ॥ 6॥
ஊருப்⁴யாமப⁴வந்வைஶ்யா: பத்³ப்⁴யாம் ஶுத்³ரா: ப்ரகீர்திதா: ।
ப்ரபு⁴ஸ்த்வம் ஸர்வலோகாநாம் தே³வாநாமபி யோகி³நாம் ॥ 7॥
அந்த:ஸ்ரு’ஷ்டிகரஸ்த்வம் ஹி ப³ஹி:ஸ்ரு’ஷ்டிகரோ ப⁴வாந் ।
நம:ஶ்ரீவேங்கடேஶாய நமோ ப்³ரஹ்மோத³ராய ச ॥ 8॥
நமோ நாதா²ய காந்தாய ரமாயா: புண்யமூர்தயே ।
நம: ஶாந்தாய க்ரு’ஷ்ணாய நமஸ்தேऽத்³பு⁴தகர்மணே ॥ 9॥
அப்ராக்ரு’தஶரீராய ஶ்ரீநிவாஸாய தே நம: ।
அநந்தமூர்தயே நித்யமநந்தஶிரஸே நம:॥ 10॥
அநந்தபா³ஹவே ஶ்ரீமந்நநந்தாய நமோ நம: ।

ஸரீஸ்ரு’பகி³ரீஶாய பரப்³ரஹ்மந்நமோ நம:॥ 11॥
பந்நகா³சலவாஸாய பரப்³ரஹ்ம நமோ நம: ।
இதி ஸ்துத்வா ஶ்ரீநிவாஸம் கமநீயகலேவரம் ॥ 12॥
விரராம மஹாராஜ ராஜேந்த்³ரோ ரணகோவித:³ ।
ஸ்தோத்ரேணாநேந ஸுப்ரீதஸ்தோண்ட³மாநக்ரு’தேந ச ॥ 13॥
ஸந்துஷ்ட: ப்ராஹ கோ³விந்த:³ஶ்ரீமந்தம் ராஜஸத்தமம் ॥ 13॥
ஶ்ரீநிவாஸ உவாச -

ராஜந்நலமலம் ஸ்தோத்ரம் க்ரு’தம் பரமபாவநம் ।
அநேந ஸ்தவராஜேந மாமர்சந்தி ச யே ஜநா:॥ 14॥
தேஷாம் து மம ஸாலோக்யம் ப⁴விஷ்யதி ந ஸம்ஶய: ।
இதி ஶ்ரீவேங்கடாசலமாஹாத்ம்யமந்தர்க³தம் தோண்ட³மாநக்ரு’தம்
ஶ்ரீநிவாஸஸ்தோத்ரம் ஸம்பூர்ணம் ।
அத²வா ஶ்ரீ ஶ்ரீநிவாஸஸ்துதி:

